
W Gabra tal-gurisprudenza

SENTENZA TAL-QORTI TAL-GUSTIZZJA (Id-Disa’ Awla)

15 ta’ Gunju 2017*

“Rinviju ghal decizjoni preliminari — Direttiva 78/660/KEE — Kontijiet annwali ta’ ¢erti tipi ta’
kumpanniji — Prin¢ipju ta’ stampa vera — Principju ta’ prudenza — Kumpannija li tohrog opzjoni fuq
l-azzjonijiet li tirregistra 1-prezz tat-trasferiment tal-opzjoni matul is-sena finanzjarja li matulha
l-opzjoni tittiehed jew fi tmiem il-perijodu ta’ validita taghha”

Fil-Kawzi maghquda C-444/16 u C-445/16,
li ghandhom bhala suggett talbiet ghal decizjoni preliminari skont l-Artikolu 267 TFUE, imressqa
mill-Cour d’appel de Mons (qorti tal-appell ta’ Mons, il-Belgju), permezz ta’ decizjonijiet tat-
3 ta’” Awwissu 2016, li waslu fil-Qorti tal-Gustizzja fit-8 ta’ Awwissu 2016, fil-proceduri
Immo Chiaradia SPRL (C-444/16),
Docteur De Bruyne SPRL (C-445/16)
Vs
Etat belge,
IL-QORTI TAL-GUSTIZZJA (Id-Disa’ Awla),
komposta minn E. Juhdsz, President tal-Awla, C. Vajda (Relatur) u K. Jirimée, Imhallfin,
Avukat Generali: M. Bobek,
Registratur: A. Calot Escobar,
wara li rat il-procedura bil-miktub,
wara li kkunsidrat 1-osservazzjonijiet ipprezentati:
— ghal Immo Chiaradia SPRL u ghal Docteur De Bruyne SPRL, minn J.-J. Vandenbroucke, avukat,

— ghall-Kummissjoni Ewropea, minn H. Stgvlbeek u N. Gossement, bhala agenti,

wara li rat id-decizjoni, mehuda wara li nstema’ I-Avukat Generali, li l-kawza tinqata’ minghajr
konkluzjonijiet,

taghti l-prezenti

* Lingwa tal-kawza: il-Franciz.

MT

Sentenza

It-talbiet ghal decizjoni preliminari jirrigwardaw l-interpretazzjoni tar-Raba’ Direttiva
tal-Kunsill 78/660/KEE, tal-25 ta’ Lulju 1978, ibbazata fuq 1-Artikolu [50(2)(g) TFUE] dwar il-kontijiet
annwali ta’ certi tipi ta’ kumpanniji (GU Edizzjoni Spe¢jali bil-Malti, Kapitolu 17, Vol. 1, p. 21), kif
emendata bid-Direttiva 2003/51/KE tal-Parlament Ewropew u tal-Kunsill, tat-18 ta’ Gunju 2003 (GU
Edizzjoni Specjali bil-Malti, Kapitolu 17, Vol. 1, p. 273) (iktar 'il quddiem id-“Direttiva 78/660”).

Dawn it-talbiet tressqu fil-kuntest ta’ tilwimiet bejn, minn naha, Immo Chiaradia SPRL u, min-naha
l-ohra, Docteur De Bruyne SPRL, u l-Etat belge fir-rigward tat-taxxa fuq il-kumpanniji dovuta
mir-rikorrenti fil-kawzi princ¢ipali, rispettivament, ghas-snin taxxabbli 2006 u 2008.

I1-kuntest guridiku

Id-dritt tal-Unjoni
It-tielet premessa tad-Direttiva 78/660 tiddisponi:

“Billi huwa mehtieg [...] li jigu stabbiliti fil-Komunita il-htigijiet legali minimi u ekwivalenti dwar sa fejn
ghandha tkun disponibbli Il-informazzjoni finanzjarja ghall-pubbliku minn kumpanniji li huma
fkompetizzjoni ma’ xulxin.”

Skont 1-Artikolu 2(3) tad-Direttiva 78/660:

“Il-kontijiet annwali ghandhom jaghtu stampa vera u gusta ta’ l-attiv, tal-passiv, tal-pozizzjoni
finanzjarja u tal-qligh jew telf tal-kumpannija.”

L-Artikolu 20(1) tad-Direttiva 78/660 jipprevedi:

“Disposizzjonijiet [provvedimenti] li huma intizi sabiex ikopru passiv li n-natura tieghu hija mfissra
bi¢-¢ar u li fid-data li ggib maghha l-karta ta’ bilan¢ aktarx ikunu ntefqu jew zgur li kienu ntefqu
imma mhux zgur fuq l-ammont jew fuq id-data ta’ meta sehhew.”

L-Artikolu 31(1) tad-Direttiva 78/660 jipprevedi:

“L-Istati Membri ghandhom jassiguraw li l-entrati kollha murija fil-kontijiet annwali huma valutati
skond il-principji generali li gejjin:

[...]

¢) il-valutazzjoni ghandha ssir fuq bazi prudenti, u b'mod partikolari:
aa) profitti biss maghmula fid-data tal-karta tal-bilanc jistghu jkunu maghduda;
bb) ghandu jittiehed qies tal-passiv kollha li jinqalghu matul is-sena finanzjarja konc¢ernata jew
is-sena ta’ qabel, ukoll jekk dawn l-passiv jigu jidhru biss bejn id-data tal-karta ta’ bilan¢ u
d-data ta’ meta jinkitbu;
cc) ghandu jittiehed kont tad-deprezzament kollu, kemm jekk ir-rizultat tas-sena finanzjarja ikun
ta’ telf u kemm jekk ikun ta’ qligh;

d) ghandu jittiehed kont tad-dhul u l-ispejjez li ghandhom x’jagsmu mas-sena finanzjarja,
irrispettivament mid-data ta’ meta dawn id-dhul jew spejjez ikunu ricevuti jew imhallsa;

e) il-komponenti ta’ entrtaturi ta’ l-attiv u l-passiv ghandhom jigu valutati separatament;

[...]”

Id-dritt Belgjan

L-Artikolu 41 tal-Loi du 26 Mars 1999 relative au plan d’action belge pour 'emploi 1998 et portant des
diverses dispositions (ligi tas-26 ta’” Marzu 1999 dwar il-pjan ta’ azzjoni Belgjan ghall-impjieg tal-1998 u
li tipprevedi diversi dispozizzjonijiet) (Moniteur belge tal-1 ta’ April 1999, p. 10904), fil-verzjoni taghha
applikabbli ghat-tilwimiet fil-kawzi princ¢ipali (iktar il quddiem il-“ligi tas-26 ta’ Marzu 1999”),
jipprevedi:

“Ghall-finijiet ta’ din is-sub sezzjoni:
1° kumpannija tfisser: kull kumpannija Belgjana jew barranija li ghandha personalita guridika;
2° azzjoni tfisser: kull azzjoni, sehem jew sehem mill-profitti ta’ Kumpannija;

3° opzjoni tfisser: id-dritt ta’ xiri jew ta’ sottoskrizzjoni, fil-kuntest taz-zieda fil-kapital ta’ kumpannija,
ta’ numru specifiku ta’ azzjonijiet bi prezz stabbilit jew li ghandu jigi stabbilit matul perijodu
specifiku;

[...]

5° borza tfisser: kull suq irregolat jew kull suq miftuh regolarment attiv.”

It-tilwimiet fil-kawzi principali u d-domanda preliminari

Mid-dec¢izjoni ta’ rinviju fil-Kawza C-444/16 jirrizulta li, fil-11 ta’ Frar 2002, Immo Chiaradia harget,
favur l-amministratur taghha, dritt ta’ opzjoni fuq l-azzjonijiet bi hlas fir-rigward ta’ grupp ta’2 360
azzjoni ta’ impriza ohra fil-kuntest tal-ligi tas-26 ta’” Marzu 1999. Il-prezz tal-opzjoni kien jammonta
ghal EUR 12942 u kien jikkorrispondi ghall-ammont tal-vantagg ta’ kull natura, kif iddeterminat f'din
il-ligi, jigifieri 20 % tal-valur tat-titoli li jammonta ghal EUR 64709.36.

Fis-26 ta’ Awwissu 2005, Immo Chiaradia harget favur l-amministratur taghha t-tieni dritt ta’ opzjoni
fuq l-azzjonijiet bi hlas fir-rigward ta’ grupp ta’ 18 423 azzjoni ta’ impriza ohra fil-kuntest tal-ligi tas-
26 ta’ Marzu 1999. Il-prezz tal-opzjoni kien jammonta ghal EUR 9996.35 u kien jikkorrispondi
ghall-ammont tal-vantagg ta’ kull natura, kif iddeterminat fdin il-ligi, jigifieri 20 % tal-valur tat-titoli li
jammonta ghal EUR 49981.77.

Il-prezz tal-opzjonijiet gie rregistrat fkont ta’ regolarizzazzjoni tal-passiv ta’ Immo Chiaradia u
ghalhekk ma giex imdahhal bhala dhul fil-kont tal-qliegh jew telf.

L-amministratur ta’ Immo Chiaradia ezercita parzjalment it-tieni dritt ta’ opzjoni moghti lilu matul
s-sena taxxabbli 2006, li fil-kuntest taghha Immo Chiaradia rregistrat telf fkapital ta’ EUR 3 265.

Fit-13 ta’ Novembru 2008, l-amministrazzjoni fiskali baghtet avviz ta’ rettifika lil Immo Chiaradia, li
permezz tieghu hija avzatha bl-intenzjoni taghha li tipprocedi bl-intaxxar immedjat bhala rizervi
mohbija tal-prezzijiet tal-opzjonijiet ghas-sena taxxabbli 2006 sal-ammont ta’ EUR 22708.35.

Minkejja 1-oppozizzjoni ta’ Immo Chiaradia, l-amministrazzjoni fiskali batitilha decizjoni ta’ intaxxar, li

kienet tikkonferma I-intenzjoni taghha li tintaxxa, abbazi tas-sopravalutazzjoni tal-passiv, il-prezz
tal-opzjoni mhallas mill-amministratur li kien jikkostitwixxi, skontha, vantagg ta’ kull natura li ghandu

jigi rregistrat bhala dhul ghas-sena taxxabbli 2006, bilan¢ maghluq fil-31 ta’ Dicembru 2005. Ghalhekk,
fit-23 ta’ Dicembru 2008, 1-amministrazzjoni fiskali imponiet imposta addizzjonali fuq Immo Chiaradia
ghas-sena taxxabbli 2006.

L-ilment li Immo Chiaradia ressqet kontra din l-imposta fl-14 ta’ Jannar 2009 gie michud permezz ta’
decizjoni tal-amministrazzjoni fiskali tal-24 ta’ Mejju 2012.

Fis-6 ta’” Awwissu 2012, Immo Chiaradia ressqet rikors intiz ghall-annullament tal-imposta kkontestata
quddiem it-tribunal de premiere instance du Hainaut, division de Mons (qorti tal-prim’istanza ta’
Hainaut, divizjoni ta’ Mons, il-Belgju), li gie michud b’sentenza tat-3 ta’ April 2014.

Immo Chiaradia sussegwentement appellat minn din is-sentenza quddiem il-cour d’appel de Mons
(qorti tal-appell ta’ Mons), fit-30 ta’” Gunju 2014. Permezz tal-azzjoni taghha hija titlob l-annullament
tal-imposta kkontestata minhabba li ebda dispozizzjoni legali ma tippreskrivi metodu ta’ registrazzjoni
jew ma tistabbilixxi sistema fiskali specifika ghall-opzjoni inkwistjoni. Hija ssostni li rregistrat
it-tranzazzjoni skont 1-Opinjoni 167/1 tal-Kummissjoni des Normes Comptables (CNC) (kummissjoni
dwar ir-regoli tal-kontabbilta) billi ghazlet li tqis li l-prezz ircevut minn persuna li tohrog dritt ta’
opzjoni jikkostitwixxi r-remunerazzjoni tar-riskju li l-persuna li tohrogha tassumi matul il-perijodu
kollu tal-opzjoni u li, ghalhekk, huwa biss meta din l-opzjoni tiskadi li l-imsemmi prezz huwa
ekonomikament immeritat u ghandu jigi rregistrat bhala gliegh jew telf.

Il-qorti tar-rinviju tosserva li, fdiversi mis-sentenzi taghha, hija gieset li l-amministrazzjoni fiskali ma
setghetx tintaxxa l-prezz tal-opzjoni bhala rizervi mohbija. Fdawn is-sentenzi, hija osservat li,
fl-assenza ta’ deroga esplicita prevista mir-regoli fiskali, il-profitti taxxabbli huma ddeterminati skont
ir-regoli tal-kontabbilta. Wara dan hija analizzat tliet opinjonijiet tas-CNC, inkluza 1-Opinjoni 167/1.

Fl-imsemmija sentenzi, il-qorti tar-rinviju osservat li 1-Opinjoni 167/1 tipproponi zewg approcci
ghall-ipprocessar kontabbli tal-prezz ircevut bhala korrispettiv ghad-dritt ta’ opzjoni mahrug. Skont
l-ewwel approce, il-prezz tad-dritt ta’ opzjoni jitqies immedjatament bhala qliegh jew telf. Skont
it-tieni approc¢, dan il-prezz jitqies bhala dhul iddifferit sal-iskadenza tal-opzjoni u, ghalhekk, jigi
rregistrat bhala dhul pospost. Il-qorti tar-rinviju qieset li t-tieni approc¢ kien iggustifikat, filwaqt li
osservat ukoll li dan l-appro¢¢ kien ippreferut mis-CNC b’applikazzjoni tal-principju ta’ prudenza.

L-Etat belge ghandu dubji dwar kemm dan l-imsemmi tieni appro¢é huwa kompatibbli
mad-Direttiva 78/660. Huwa b’'mod partikolari jistagsi jekk il-fatt li kumpannija tista’ tirregistra bhala
dhul il-prezz tad-dritt ta’ opzjoni inkwistjoni matul is-sena finanzjarja li matulha l-imsemmija opzjoni
tittiehed jew fi tmiem il-perijodu ta’ validita taghha sabiex jittiehed inkunsiderazzjoni r-riskju li tassumi
l-persuna li tohrog l-opzjoni bhala rizultat tal-impenn li hija tidhol ghalih u mhux matul is-sena li
matulha jsehh it-trasferiment tal-opzjoni u jithallas definittivament il-prezz taghha, sa fejn ir-riskju
assunt mill-persuna li tohrog l-opzjoni huwa evalwat separatament permezz tar-registrazzjoni ta’
provvediment, huwiex kompatibbli mal-imsemmija direttiva.

Mid-dec¢izjoni tar-rinviju fil-Kawza C-445/16 jirrizulta li permezz ta’ ftehim tat-12 ta’ Dicembru 2006,
Docteur De Bruyne harget, favur l-amministratur taghha, dritt ta’ opzjoni fuq l-azzjonijiet bi hlas
fir-rigward ta’ 540 azzjoni ta’ impriza ohra fil-kuntest tal-ligi tas-26 ta’ Marzu 1999. Il-prezz
tal-opzjoni kien jammonta ghal EUR 12550.68 u kien jikkorrispondi ghall-ammont tal-vantagg ta’ kull
natura, kif iddeterminat f'din il-ligi, jigifieri 20 % tal-valur tat-titoli li jammonta ghal EUR 62753.40.

Il-prezz tal-opzjoni gie rregistrat fkont ta’ regolarizzazzjoni tal-passiv ta’ Docteur De Bruyne u
ghalhekk ma giex imdahhal bhala dhul fil-kont tal-qliegh jew telf.

Fis-16 ta’ Novembru 2009, l-amministrazzjoni fiskali baghtet avviz ta’ rettifika lil Docteur De Bruyne, li
permezz tieghu hija informatha li, fdak li jirrigwarda s-sena taxxabbli 2008, il-prezz tal-opzjoni ta’
EUR 12550.68 kien jikkostitwixxi dhul definittiv ghall-kumpannija u, bhala tali, kellu jigi rregistrat
fil-kont tad-dhul tas-sena finanzjarja 2007.

Minkejja l-oppozizzjoni ta’ Docteur De Bruyne, l-amministrazzjoni fiskali batitilha decizjoni ta” intaxxar
tal-21 ta’ Dicembru 2009, li kienet tikkonferma l-intenzjoni taghha li tintaxxa l-prezz tal-opzjoni, li kien
jikkostitwixxi, skontha, vantagg ta’ kull natura li ghandu jigi rregistrat bhala dhul ghas-sena
taxxabbli 2008, bilan¢ maghluq  fil-31 ta’ Di¢cembru  2007. Ghalhekk, fl-
14 ta’ Jannar 2010 l-amministrazzjoni fiskali imponiet imposta addizzjonali fuq Docteur De Bruyne
ghas-sena taxxabbli 2008.

L-ilment li Docteur De Bruyne ressqet kontra din l-imposta fil-5 ta’ Marzu 2010 gie michud permezz
ta’ decizjoni tal-amministrazzjoni fiskali tas-26 ta’ April 2012.

Fit-18 ta’ Lulju 2012, Docteur De Bruyne ressqet rikors intiz ghall-annullament tal-imposta kkontestata
quddiem it-tribunal de premieére instance du Hainaut, division de Mons (qorti tal-prim’istanza ta’
Hainaut, divizjoni ta’ Mons), li gie michud b’sentenza tat-8 ta’ Mejju 2014.

Docteur De Bruyne appellat minn din is-sentenza quddiem il-cour d’appel de Mons (qorti tal-appell ta’
Mons) fl-4 ta’ Lulju 2014.

F’dawn i¢-cirkustanzi, il-cour d’appel de Mons (qorti tal-appell ta’ Mons), ghal ragunijiet simili fiz-zewg
kawzi, iddecidiet li tissospendi l-proc¢eduri quddiemha u li taghmel domanda preliminari lill-Qorti
tal-Gustizzja, domanda li hija identika fiz-zewg kawzi:

“Hu[m]a kompatibbli mar-regoli rigward il-karta tal-bilanc¢ previsti [fid-Direttiva 78/660], regoli li
jipprovdu li:

— il-kontijiet annwali ghandhom jaghtu stampa vera tal-attiv, tal-pozizzjoni finanzjarja u tal-qligh jew
telf tal-kumpannija (Artikolu 2(3) tad-Direttiva);

— il-provvedimenti ghal passiv u spejjez huma mahsuba biex ikopru telf jew djun li n-natura taghhom
hija mfissra b’'mod car u li fid-data tal-karta tal-bilan¢ jidher li jew aktarx li ghandhom isiru, jew
hemm certezza li ghandhom isiru izda mhux fir-rigward tal-ammont taghhom jew id-data li fiha
huma ser isehhu (Artikolu 20(1) tad-Direttiva);

— il-principju ta’ prudenza ghandu fi kwalunkwe kaz jigi osservat u b’'mod partikolari:

— profitti biss maghmula fid-data tal-karta tal-bilanc jistghu jkunu maghduda;

— ghandu jittiehed kont tal-passiv kollu tal-futur qrib u telf potenzjali li jinholqu fil-kors tas-sena
finanzjarja kkoncernata jew ta’ wahda ta’ qabel, anki jekk dawn il-passiv jew telf isiru evidenti
biss bejn id-data tal-karta tal-bilan¢ u d-data li fiha hija titfassal [Artikolu 31(1)(¢)(aa) u (bb)
tad-Direttiva 78/660];

— ghandu jittieched kont tad-dhul u l-ispejjez li ghandhom x’jagsmu mas-sena finanzjarja,
irrispettivament mid-data ta’ meta dawn id-dhul jew spejjez ikunu ricevuti jew imhallsa

[Artikolu 31(1)(d) tad-Direttiva 78/660];

— il-komponenti ta’ entraturi tal-attiv. u I-passiv ghandhom jigu vvalutati separatament
[Artikolu 31(1)(e) tad-Direttiva 78/660];

li kumpannija li tohrog ghazla [opzjoni] fuq l-azzjonijiet tista’ tirregistra bhala dhul il-prezz
tat-trasferiment tal-imsemmija ghazla matul is-sena finanzjarja meta l-imsemmija ghazla tittiehed jew
fi tmiem il-perijodu ta’ validita taghha sabiex jittiehed inkunsiderazzjoni r-riskju li ggarrab il-persuna li
tohrog l-ghazla b’rizultat tal-impenn li hija tiehu jew minflok matul is-sena finanzjarja meta
t-trasferiment tal-ghazla jitwettaq u l-prezz tieghu jkun definittivament stabbilit, fejn ir-riskju mgarrab
mill-persuna li tohrog 1-ghazla jkun ivvalutat separatament bir-registrazzjoni ta’ provvediment?”

Permezz ta’ decizjoni tal-President tal-Qorti tal-Gustizzja tat-13 ta’ Settembru 2016, il-Kawzi C-444/16
u C-445/16 gew maghqudin ghall-finijiet tas-sentenza.

Fuq id-domanda preliminari

Fugq l-ammissibbilta

II-kwistjoni tal-ammissibbilta tad-domanda preliminari tqajmet kemm mir-rikorrenti fil-kawzi
princ¢ipali kif ukoll mill-Kummissjoni Ewropea.

Fl-ewwel lok, il-Kummissjoni tosserva li t-tilwimiet fil-kawzi principali huma ta’ natura fiskali. Issa,
id-domanda preliminari tirrigwarda l-interpretazzjoni tad-Direttiva 78/660, dwar il-kontijiet annwali ta’
certi tipi ta’ kumpanniji.

Ghalkemm huwa certament minnu li 1-ghan tad-Direttiva 78/660 ma huwiex dak li jigu stabbiliti
l-kundizzjonijiet 1li fihom I-imsemmija kontijiet jistghu jew ghandhom iservu bhala bazi
ghad-determinazzjoni, mill-awtoritajiet fiskali tal-Istati Membri, tal-bazi jew tal-ammont tat-taxxi,
bhat-taxxa fuq il-kumpanniji inkwistjoni fil-kawzi prin¢ipali (ara, fdan is-sens, is-sentenza tat-
3 ta’ Ottubru 2013, GIMLE, C-322/12, EU:C:2013:632, punt 28).

Madankollu, minn din il-konstatazzjoni ma jistax jigi dedott li d-domanda preliminari hija
inammissibbli. Ghandu jitfakkar li r-rifjut li taghti risposta ghal domanda maghmula minn qorti
nazzjonali huwa possibbli biss jekk ikun jidher b'mod evidenti li l-interpretazzjoni mitluba tad-dritt
tal-Unjoni ma ghandha ebda relazzjoni mar-realta u mas-suggett tal-kawza principali, meta l-problema
tkun ta’ natura ipotetika jew inkella meta 1-Qorti tal-Gustizzja ma jkollhiex il-punti ta’ fatt u ta’ ligi
necessarji sabiex tirrispondi b'mod utli ghad-domandi li jkunu sarulha (sentenza tas-
17 ta’ Marzu 2016, Aspiro, C-40/15, EU:C:2016:172, punt 17 u l-gurisprudenza cc¢itata).

Fdan ir-rigward, ghandu jitfakkar li 1-Qorti tal-Gustizzja digd rrikonoxxiet li I-kontijiet annwali
fdan is-sens, is-sentenza tat-3 ta’ Ottubru 2013, GIMLE, C-322/12, EU:C:2013:632, punt 28 u
l-gurisprudenza ccitata). Issa, mid-decizjoni tar-rinviju jirrizulta li, fid-dritt Belgjan, fl-assenza ta’
deroga esplicita prevista mir-regoli fiskali, il-profitti taxxabbli huma ddeterminati skont ir-regoli
tal-kontabbilta u li 1-legizlazzjoni Belgjana rilevanti ma tinkludi ebda dispozizzjoni dwar it-teknika ta’
registrazzjoni tal-prezz tal-opzjoni.

F'dawn i¢-cirkustanzi, ma jidhirx b’'mod manifest li l-interpretazzjoni tad-dritt tal-Unjoni mitluba ma
ghandha ebda rabta mal-fatti jew mas-suggett tat-tilwimiet fil-kawzi principali.

Fit-tieni lok, ir-rikorrenti fil-kawzi principali essenzjalment jistagsu jekk l-Etat belge jistax validament

jinvoka d-Direttiva 78/660 fil-kuntest tat-tilwimiet fil-kawzi principali, peress li, fl-opinjoni taghhom,
din id-direttiva ma gietx trasposta b’'mod konkret fid-dritt Belgjan.

Fdan ir-rigward, ghandu jigi osservat li ghalkemm id-dispozizzjonijiet tad-dritt nazzjonali inkwistjoni
fil-kawzi princ¢ipali ma rriproducewx b'mod letterali d-dispozizzjonijiet tad-Direttiva 78/660, huwa
pacifiku li l-istabbiliment tal-kontijiet annwali tal-kumpanniji jsehh fl-osservanza tal-ghan, tal-principji
u tad-dispozizzjonijiet ta’ din id-direttiva, b’tali mod li l-interpretazzjoni li 1-Qorti tal-Gustizzja taghti
tad-dispozizzjonijiet tal-imsemmija direttiva tkun vinkolanti ghas-soluzzjoni tal-kwistjonijiet fil-kawzi
prin¢ipali mill-qorti tar-rinviju (ara, b’analogija, is-sentenza tas-7 ta’ Jannar 2003, BIAO, C-306/99,
EU:C:2003:3, punti 92 u 93). Barra minn hekk, skont gurisprudenza stabbilita tal-Qorti tal-Gustizzja,
ftali cirkustanzi, hija l-qorti tar-rinviju li ghandha tinterpreta, sa fejn huwa possibbli, id-dritt
nazzjonali rilevanti fid-dawl tad-dritt tal-Unjoni u, fdan il-kaz, tad-Direttiva 78/660 (ara, b’analogija,
is-sentenza tas-17 ta’ Marzu 2016, Aspiro, C-40/15, EU:C:2016:172, punt 18).

Ghaldagstant, id-domanda preliminari ghandha titqies ammissibbli.

Fugq il-mertu

Permezz tad-domanda taghha, il-qorti tar-rinviju essenzjalment tistagsi jekk, b’'mod partikolari,
il-principji ta’ stampa vera u ta’ prudenza previsti rispettivament fl-Artikolu 2(3) u fl-Artikolu 31(1)(¢)
tad-Direttiva 78/660 ghandhomx jigu interpretati fis-sens li jipprekludu metodu ta’ registrazzjoni li
skontu kumpannija 1li tohrog dritt ta’ opzjoni fuq l-azzjonijiet tirregistra bhala dhul il-prezz
tat-trasferiment ta’ din l-opzjoni matul is-sena finanzjarja li matulha l-imsemmija opzjoni tittiehed jew
fi tmiem il-perijodu ta’ validita taghha.

Preliminarjament, ghandu jigi enfasizzat li d-Direttiva 78/660, skont it-tielet premessa taghha, hija
intiza biss sabiex tistabbilixxi kundizzjonijiet minimi dwar il-portata tal-informazzjoni finanzjarja li
ghandha tinghata lill-pubbliku (sentenza tat-3 ta’ Ottubru 2013, GIMLE, C-322/12, EU:C:2013:632,
punt 29 u l-gurisprudenza ¢citata).

Kif jirrizulta mill-gurisprudenza tal-Qorti tal-Gustizzja, l-osservanza tal-prinéipju ta’ stampa vera
tikkostitwixxi 1-ghan originali tad-Direttiva 78/660. Skont dan il-principju, li jinsab fl-Artikolu 2(3) ta’
din id-direttiva, il-kontijiet annwali ghandhom jaghtu stampa vera tal-attiv, tal-passiv, tal-pozizzjoni
finanzjarja u tal-qligh jew telf tal-kumpannija (ara, fdan is-sens, is-sentenza tat-3 ta’ Ottubru 2013,
GIMLE, C-322/12, EU:C:2013:632, punt 30 u l-gurisprudenza ccitata).

l-kontijiet jirriflettu l-attivitajiet u t-tranzazzjonijiet li huma megqjusa li jiddeskrivu u, min-naha l-ohra,
li l-informazzjoni kontabbli tinghata fil-forma megqjusa l-iktar valida u l-iktar wahda xierqa biex
tissodisfa l-bzonnijiet ta’ informazzjoni tat-terzi, minghajr ma jigu ppregudikati l-interessi
tal-kumpannija kkoncernata (sentenza tal-14 ta’ Settembru 1999, DE + ES Bauunternehmung,
C-275/97, EU:C:1999:406, punt 27).

1-Qorti tal-Gustizzja diga kellha l-okkazjoni li tispecifika li l-applikazzjoni tal-principju ta’ stampa vera
ghandu jkun iggwidat, sa fejn dan ikun possibbli, mill-prin¢ipji generali inkluzi fl-Artikoli 31
tad-Direttiva 78/660, fosthom il-principju ta’ prudenza stabbilit fl-Artikolu 31(1)(¢) ta’ din id-direttiva
li huwa ta’ importanza partikolari (sentenza tat-3 ta’ Ottubru 2013, GIMLE, C-322/12, EU:C:2013:632,
punt 32 u l-gurisprudenza ¢¢itata).

Skont id-dispozizzjonijiet tal-Artikolu 31(1)(¢) tad-Direttiva 78/660, li jistabbilixxi l-prin¢ipju ta’
prudenza, it-tehid inkunsiderazzjoni tal-elementi kollha — profitti maghmula, spejjez, dhul, riskji u telf
— li huma realment marbuta mas-sena inkwistjoni jippermetti li tigi zgurata l-osservanza tal-prin¢ipju
ta’ stampa vera (sentenza tat-3 ta’ Ottubru 2013, GIMLE, C-322/12, EU:C:2013:632, punt 33 u
l-gurisprudenza c¢itata).

Fir-rigward tad-drittijiet ta’ opzjoni fuq azzjonijiet, bhal dawk inkwistjoni fil-kawzi principali,
l-imsemmija direttiva ma tinkludi ebda indikazzjoni specifika dwar il-metodu li skontu l-prezz ta’ dawn
l-opzjonijiet ghandu jigi rregistrat. Kif osservat il-Kummissjoni fl-osservazzjonijiet taghha pprezentati
quddiem il-Qorti tal-Gustizzja, ghaldagstant, necessarjament, jezistu diversi metodi li huma
kompatibbli mad-Direttiva 78/660 sakemm dawn josservaw il-principji generali stabbiliti fdin
id-direttiva.

F'dan ir-rigward, ghandu jigi osservat li mill-process ipprezentat quddiem il-Qorti tal-Gustizzja ma
jirrizultax li metodu ta’ registrazzjoni, bhal dak inkwistjoni fit-tilwimiet fil-kawzi principali, li skontu
kumpannija 1li tohrog dritt ta’ opzjoni fuq l-azzjonijiet tista’ tirregistra bhala dhul il-prezz
tat-trasferiment ta’ din l-opzjoni matul is-sena finanzjarja li matulha l-imsemmija opzjoni tittiehed jew
fi tmiem il-perijodu ta’ validita taghha, ma josservax l-imsemmija principji.

Minn naha, il-fatt li kumpannija li tohrog dritt ta’ opzjoni fuq l-azzjonijiet tirregistra bhala dhul il-prezz
tat-trasferiment ta’ din l-opzjoni biss wara li l-opzjoni tigi ezercitata jew tiskadi ma jmurx kontra
l-prin¢ipju ta’ prudenza. Fil-fatt, mid-decizjonijiet tar-rinviju jirrizulta li dan il-prezz jikkostitwixxi
r-remunerazzjoni tar-riskju li I-kumpannija li tohrog l-opzjoni tassumi matul il-perijodu kollu taghha.
Ghalhekk huwa ggustifikat, fid-dawl tal-princ¢ipju ta’ prudenza, li dan il-prezz jigi rregistrat bhala dhul
biss ladarba jkun possibbli li jigi ddeterminat b’'mod definittiv jekk dan ir-riskju, li huwa marbut
strettament mieghu, sehhx jew le.

Min-naha l-ohra, ma jistax jigi eskluz, hekk kif r-rikorrenti fil-kawzi principali jsostnu
fl-osservazzjonijiet taghhom ipprezentati quddiem il-Qorti tal-Gustizzja, li, meta l-prezz
tat-trasferiment tal-opzjoni jigi rregistrat bhala dhul matul is-sena li matulha d-dritt ta’ opzjoni
jinhareg u qabel ma jigi ezercitat jew, jekk ikun il-kaz, qabel ma jiskadi, il-kontabbilta tal-kumpannija
li tohrog l-opzjoni tirrapprezenta, fis-snin sussegwenti ghall-hrug tad-dritt ta’ opzjoni, riskju ikbar
minn dak li jkun hemm fil-kaz ta’ registrazzjoni matul is-sena li matulha l-opzjoni tittiehed jew
skadiet. Fil-fatt, ir-riskju mehud minhabba l-eventwali zieda fil-valur tat-titoli li huma s-suggett
tal-opzjonijiet jista’ fil-verita jkun imtaffi mill-ammont tal-prezz tat-trasferiment tal-opzjoni, li
jikkostitwixxi remunerazzjoni ghal dan ir-riskju. Fdawn i¢-¢irkustanzi, metodu ta’ registrazzjoni, bhal
dak inkwistjoni fit-tilwimiet fil-kawzi princ¢ipali, ma jmurx kontra l-principju ta’ stampa vera.

Ghandu jinghad ukoll li, ghalkemm id-domanda preliminari taghmel riferiment ghall-Artikolu 20
tad-Direttiva 78/660, dan l-artikolu ma huwiex rilevanti ghar-risposta li ghandha tinghata lil din
id-domanda 1li tirrigwarda, essenzjalment, ir-registrazzjoni tal-prezz tal-opzjoni u mhux
ir-registrazzjoni ta’ provvediment biex ikun kopert telf jew dejn li huwa probabbli jew cert.

F'dawn ic-cirkustanzi, ir-risposta li ghandha tinghata ghad-domanda maghmula ghandha tkun li
l-prin¢ipji ta’ stampa vera u ta’ prudenza previsti rispettivament fl-Artikolu 2(3) u fl-Artikolu 31(1)(¢)
tad-Direttiva 78/660 ghandhom jigu interpretati fis-sens li ma jipprekludux metodu ta’ registrazzjoni li
skontu kumpannija li tohrog dritt ta’ opzjoni fuq l-azzjonijiet tirregistra bhala dhul il-prezz
tat-trasferiment ta’ din l-opzjoni matul is-sena finanzjarja li matulha l-imsemmija opzjoni tittiehed jew
fi tmiem il-perijodu ta’ validita taghha.

Fuq l-ispejjez
Peress li l-procedura ghandha, fir-rigward tal-partijiet fil-kawza principali, in-natura ta’ kwistjoni
mqgajma quddiem il-qorti tar-rinviju, hija din il-qorti li tiddeciedi fuq l-ispejjez. L-ispejjez sostnuti

ghas-sottomissjoni tal-osservazzjonijiet lill-Qorti tal-Gustizzja, barra dawk tal-imsemmija partijiet, ma
jistghux jithallsu lura.

Ghal dawn il-motivi, II-Qorti tal-Gustizzja (Id-Disa’ Awla) taqta’ u tidde¢iedi:

Il-principji ta’ stampa vera u ta’ prudenza previsti rispettivament fl-Artikolu 2(3) u
fl-Artikolu 31(1)(¢) tar-Raba’ Direttiva tal-Kunsill 78/660/KEE, tal-25 ta’ Lulju 1978, ibbazata fuq
I-Artikolu [50(2)(g) TFUE] dwar il-kontijiet annwali ta’ ¢erti tipi ta’ kumpanniji, kif emendata
bid-Direttiva 2003/51/KE tal-Parlament Ewropew u tal-Kunsill, tat-18 ta’ Gunju 2003,
ghandhom jigu interpretati fis-sens li ma jipprekludux metodu ta’ registrazzjoni li skontu
kumpannija li tohrog dritt ta’ opzjoni fuq l-azzjonijiet tirregistra bhala dhul il-prezz
tat-trasferiment ta’ din l-opzjoni matul is-sena finanzjarja li matulha l-imsemmija opzjoni
tittiehed jew fi tmiem il-perijodu ta’ validita taghha.

Firem

